
Vendim i Këshillit të Mediave të Shkruara të Kosovës ndaj 

ankesës së Demira Krujezi kundër Reporteri 

 

 

Këshilli i Mediave të Shkruara të Kosovës në mbledhjen e tij 

të mbajtur më 18 prill 2021, shqyrtoi ankesën e dërguar nga 

Demira Krujezi kundër Reporteri lidhur me publikimin e 

artikullit me titull: “Babai në varrim e djalit të tij 15 

vjeçar që u vra pas mësimit: Ma ke kallë shpirtin”, dhe mori 

këtë 

 

 

 

                      V E N D I M  

  

 

 

 

- Ankesa miratohet. 
 

 

 

 

 

 

 



 

 

 

 

A R S Y E T I M I 

 

Ankesa ka të bëjë me shkrimin e publikuar në portalin 

Reporteri me titull “Babai në varrim e djalit të tij 15 vjeçar 

që u vra pas mësimit: Ma ke kallë shpirtin”, dhe pretendimin 

se shkrimi bënë shkelje të Kreut VI (Mbrojtja e fëmijëve dhe 

të miturve), pika 3 të Kodit të mediave të shkruara. 

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar. 

 

Media ka publikuar të dhënat personale dhe fotografinë e një 

të mituri i cili ishte vrarë nga bashkëmoshatari i tij pas 

një zënke. Publikimi i emrit dhe fotografisë së të miturit 

konsiderohet shkelje e Kodit të mediave, kjo pasi që përkundër 

faktit që i njëjti ka ndërruar jetë dhe se postimin në rrjetin 

social e ka bërë prindi i tij, media e as publiku nuk kanë 

interes ta shohin se cili është personi që ka pësuar në rastin 

konkret. Është ndërhyrje në jetën private të familjes zbulimi 

i mesazheve të personave që nuk janë në interes për publikun. 

 

Andaj KMShK gjen shkelje të Kreut VI (Mbrojtja e fëmijëve dhe 

të miturve), pika 3 të Kodit të mediave të shkruara. 

 

KMShK vendosi si në dispozitiv të këtij vendimi.  

 

 

Këshilli i Mediave të Shkruara të Kosovës 


